
23 dekabr 2016-cı il, cümə2
Azərbaycan Prezidenti İlham Əliyev 
BP şirkətinin prezidentini qəbul edib

 � Azərbaycan Respublikasının Prezidenti 
İlham Əliyev dekabrın 22-də BP şirkətinin 
prezidenti Robert Dadlini qəbul edib. 

Görüşdə Azərbaycan ilə 
BP şirkəti arasında uzun illər 
uğurlu və qarşılıqlı faydalı 
əməkdaşlığın həyata keçirildiyi 

vurğulandı. Görüş zamanı 2024-
cü ildən sonra “Azəri-Çıraq-
Günəşli” yatağının işlənilməsi 
ilə bağlı məsələlər müzakirə 

edildi. Qeyd edildi ki, bu yatağın 
gələcəkdə işlənilməsində xarici 
şirkətlər maraqlıdırlar. Yatağın 
gələcəkdə uğurla işlənilməsi 
xarici şirkətlər tərəfindən çox-
milyardlı investisiyaların davam 
etdirilməsi, böyük həcmdə əlavə 
neft hasilatı, qarşıdakı illərdə də 
çoxsaylı yeni iş yerlərinin açıl-
ması üçün imkanlar yaradacaq. 

Görüşdə, həmçinin 
“Cənub” qaz dəhlizinin 
yaradılması və “Şahdəniz-2” 
layihəsi ilə bağlı aparılan 
işlərdə əldə edilmiş irəliləyiş, 
BP şirkətinin “Şəfəq-Asiman” 
blokunda, Abşeron yarıma-
dasının dayazsulu hissəsində 
həyata keçirdiyi işlər və 
BP-nin Azərbaycanın neft-
qaz sənayesinin inkişafında 
iştirakının perspektivləri ilə 
bağlı məsələlər ətrafında da 
müzakirələr aparıldı. 

AZƏRTAC

Azərbaycan Respublikasının Prezidenti 
zati-aliləri cənab İlham Əliyevə

Çox hörmətli İlham Heydər oğlu!

Yubileyiniz münasibətilə ən səmimi 
təbriklərimi qəbul edin. 

Sizin müdrik rəhbərliyiniz ilə Azərbaycan 
Respublikası sosial-iqtisadi, elmi-texniki və 
mədəni inkişafda sanballı nəticələr əldə edib. Bu 
gün Azərbaycan dünya məkanında layiq olduğu 
yüksək nüfuza malikdir. 

Azərbaycan Respublikasına Şanxay 
Əməkdaşlıq Təşkilatının (ŞƏT) dialoq üzrə 
tərəfdaşı statusunun verilməsi haqqında 
2016-cı ilin martında ŞƏT-in iqamətgahında 
imzalanmış Memorandum regionumuz-

da sülhün və  qarşılıqlı anlaşmanın təmin 

edilməsi işinə dəyərli töhfədir. Bu Memo-
randum ŞƏT ilə Azərbaycan arasında mü-
hüm regional və beynəlxalq problemlərə 
dair səmərəli əməkdaşlığın inkişafına geniş 
üfüqlər açıb. ŞƏT-in fəaliyyətinə daim diqqət 
və maraq göstərdiyinizə görə Sizə xüsusi 
minnətdarlığımızı bildiririk.

Möhtərəm İlham Heydər oğlu, icazə verin 
Sizə möhkəm cansağlığı, yeni-yeni nailiyyətlər, 
firavanlıq və rifah arzu edim. 

Hörmətlə, 

Rəşid ALİMOV 
Şanxay Əməkdaşlıq Təşkilatının baş katibi

Azərbaycan Respublikasının Prezidenti 
zati-aliləri cənab İlham Əliyevə

Hörmətli İlham Heydər oğlu!

Əlamətdar yubileyiniz münasibətilə Sizi 
səmimi qəlbdən təbrik edirəm. 

Rusiya Federasiyası Federal Məclisinin Fe-
derasiya Şurasında Sizi görkəmli dövlət xadimi 
kimi tanıyırlar. Sizin rəhbərliyinizlə Azərbaycan 
iqtisadi, mədəni və ictimai həyatda, dünya 
arenasında mövqelərinin möhkəmlənməsində 
sanballı uğurlar qazanıb.

Rusiya və Azərbaycan xalqlarının dost-
luğunun möhkəmlənməsinə, dövlətlərarası 
münasibətlərin və bu münasibətlərin ayrılmaz 
tərkib hissəsi kimi ölkələrimizin parlamentləri 
arasında əməkdaşlığın inkişafına Sizin böyük 
şəxsi töhfənizi yüksək qiymətləndiririk.

Əminəm ki, Sizin fəal köməyiniz sayəsində 
Rusiya-Azərbaycan parlamentlərarası əlaqələri 
bundan sonra da regional və beynəlxalq 
təhlükəsizliyin təmin edilməsinin, davamlı inkişa-
fın, vətəndaşların həyat səviyyəsinin keyfiyyətini 
yüksəltməyin ən mühüm amillərindən biri olacaq.

Hörmətli İlham Heydər oğlu, Sizə möhkəm 
cansağlığı və Azərbaycan xalqının xoşbəxtliyi 
naminə fəaliyyətinizdə yeni uğurlar arzulayıram.

Sizə yüksək ehtiramıma əmin olmağınızı 
xahiş edirəm.

Hörmətlə,

Valentina MATVİYENKO 
Rusiya Federasiyası Federal Məclisinin 

Federasiya Şurasının sədri

Azərbaycan Respublikasının Prezidenti 
zati-aliləri cənab İlham Əliyevə

Möhtərəm İlham Heydər oğlu!

Sizə ən səmimi və dərin ehtiramımı çat-
dırıram. İcazə verin, Sizi 55 illik yubileyiniz 
münasibətilə ürəkdən təbrik edim. 

Biz Sizi görkəmli dövlət xadimi, bü-
tün yaradıcı enerjisini doğma Azərbaycanın 
tərəqqisinə sərf edən, zəngin həyat təcrübəsinə 
malik bir insan kimi tanıyırıq. Siz həyatda bütün 
vəziyyətlərdə, həmişə Azərbaycan dövlətinin 
mənafeyinə xidmət işinə, öz vəzifənizə sədaqət 
nümunəsi olmusunuz.

İcazə verin, Rusiya Federasiyasının 
Həştərxan vilayəti ilə Azərbaycan Respub-
likası arasında çoxşaxəli əməkdaşlığın 

möhkəmlənməsinə və inkişafına göstərdiyiniz 

hərtərəfli köməyə görə Sizə ürəkdən 
təşəkkürümü bildirim. Səmimi qəlbdən ümid 
edirəm ki, bizim bölgələr arasında yaranmış 
səmərəli, qarşılıqlı faydalı əlaqələr gələcəkdə 
uğurla inkişaf edəcək və möhkəmlənəcək. 

Əlamətdar yubileyiniz münasibətilə Sizə 
səmimi qəlbdən möhkəm cansağlığı, firavanlıq, 
uzun illər boyu tükənməz enerji, nəzərdə tutulan 
bütün planlarınızın reallaşmasını və ali dövləti 
fəaliyyətinizdə uğurlar arzu edirəm. 

Hörmətlə, 

Aleksandr JİLKİN 
Rusiya Federasiyasının Həştərxan 

vilayətinin qubernatoru 

Yaponiyanın İmperatoru 
Əlahəzrət Akihitoya

Əlahəzrət!

Yaponiyanın milli bayramı – Təvəllüd gününüz 
münasibətilə Sizə və Sizin simanızda bütün xalqınıza 
şəxsən öz adımdan və Azərbaycan xalqı adından ən 
səmimi təbriklərimi yetirməkdən məmnunluq duyuram. 

Bu əlamətdar gündə Sizə möhkəm cansağlığı və 
xoşbəxtlik, dost Yaponiya xalqına daim sülh və rifah 
arzulayıram. 

Hörmətlə, 

İlham ƏLİYEV 
Azərbaycan Respublikasının Prezidenti

Bakı, 20 dekabr 2016-cı il

Azərbaycan Respublikasının Prezidenti 
zati-aliləri cənab İlham Əliyevə

Möhtərəm cənab Prezident!

Misir-Azərbaycan Dostluq Qrupunun 
üzvləri Zati-alinizə əlamətdar yubileyiniz 
münasibətilə səmimi təbriklərini çatdırır, 
Azərbaycan xalqı, ümumiyyətlə, İslam dün-
yası üçün gördüyünüz böyük işlərə görə 
minnətdarlıq edir, möhkəm cansağlığı və uzun 
ömür arzulayırlar. Bu gün tarix atanız, ulu öndər 
Heydər Əliyevin əsasını qoyduğu və Sizin prin-
sipial şəkildə davam etdirdiyiniz uğurlu siyasət 
kursuna şahidlik edir. 

Bu xoş fürsətdən istifadə edərək, Dost-
luq Qrupu Misir və Azərbaycan xalqlarını 
birləşdirən müştərək dəyərləri qoruyacağını vur-
ğulayır və qarşılıqlı əməkdaşlıq, hüquq və ədalət 
üzərində sülhün bərqərar olması, dostluq və 
qardaşlıq çərçivəsində hər iki dövlətin inkişafı 

naminə səylərini davam etdirəcəyini bildirir. 

Cənab Prezident, İslam dövlətlərini bir 
araya gətirmək, onların arasındakı ixtilafları 
azaltmaq, müharibələrin alovlandığı indiki 
vaxtda Azərbaycan xalqının birliyini qoruyub 
saxlamaq uzaqgörən siyasətinizin açıq-aydın 
sübutu və dünya siyasətində Sizin rolunuzun 
göstəricisidir. 

Cənab Prezident, bütün qəlbimizlə Sizi 
doğum gününüz münasibətilə təbrik edir, Zati-
alinizə yeni-yeni uğurlar diləyirik. Allah Sizi 
qorusun! 

Sizə və qardaş Azərbaycan xalqına xeyir-
bərəkət arzulayırıq. 

Hörmətlə,

Səfir Məhəmməd ƏL-ORABİ 
Misir-Azərbaycan Dostluq Qrupunun sədri, 

millət vəkili, sabiq xarici işlər naziri 

Azərbaycan Respublikasının Prezidenti 
zati-aliləri cənab İlham Əliyevə

Hörmətli İlham Heydər oğlu!

55 illik yubileyiniz münasibətilə ürəkdən 
gələn, ən səmimi təbriklərimi qəbul edin.

Bu əlamətdar gündə Sizə – enerjili, iste-
dadlı, təcrübəli liderə, uzaqgörən və müdrik 
dövlət rəhbərinə bir daha səmimi ehtiramımı və 
minnətdarlığımı bildirmək istərdim.

Sizin rəhbərliyinizlə Azərbaycan regionda 
və bütün dünyada sabitliyin və tərəqqinin mü-
hüm amilinə çevrilib. Ölkəniz sosial-iqtisadi po-
tensialın inkişaf etdirilməsi və dərinləşdirilməsi, 
xarici investisiyaların cəlb edilməsi üçün 
əlverişli şərait yaradılması və xarici ölkələrlə 
geniş ticari-iqtisadi əməkdaşlığın inkişaf 
etdirilməsi sahəsində sanballı uğurlar qazanıb.

LUKOYL ilə Azərbaycanı çoxillik və 

mehriban əməkdaşlıq münasibətləri bağlayır.
Hörmətli İlham Heydər oğlu, ölkənizin 

ərazisində bizim şirkətin fəaliyyətini şəxsən 
dəstəklədiyinizə görə Sizə dərin minnətdarlığımı 
bildirirəm. Sizi bir daha əmin etmək istəyirəm 
ki, biz ölkələrimizin xalqlarının mənafeyi 
naminə azərbaycanlı tərəfdaşlarımızla qarşılıqlı 
fəaliyyətin daha da genişlənməsi və dərinləşməsi 
üçün bundan sonra da hər cür səy göstərəcəyik.

Hörmətli İlham Heydər oğlu, bu əlamətdar 
gündə Sizə səmimi qəlbdən möhkəm cansağlığı, 
xoşbəxtlik və ali dövləti vəzifədə məsul işinizdə 
yeni, parlaq uğurlar arzulayıram. 

Hörmətlə,
Vahid ƏLƏKBƏROV 

LUKOYL şirkətinin prezidenti 

Azərbaycan Respublikasının Prezidenti 
zati-aliləri cənab İlham Əliyevə

Hörmətli İlham Heydər oğlu!

Doğum gününüz münasibətilə MDB 
Parlamentlərarası Assambleya Şurası adından 
təbriklərimizi qəbul edin. 

İcazə verin, Sizə - görkəmli dövlət 
xadiminə və siyasi xadimə möhkəm cansağ-
lığı, xoşbəxtlik, firavanlıq və Azərbaycan 

Respublikasının daha da inkişafı və onun 
vətəndaşlarının firavanlığı naminə ali dövləti 
fəaliyyətinizdə yeni uğurlar arzulayım.

Hörmətlə,

Aleksey SERGEYEV 
MDB Parlamentlərarası Assambleya 

Şurasının baş katibi 

Şahin MUSTAFAYEV: 
Tarif Şurası elektrik enerjisi və təbii qazın 

istifadəsində tətbiq olunan güzəştli limiti artırıb
 � Azərbaycan Respublikasının Prezidenti İlham Əliyevin tapşırığına əsasən, əhalinin 

sosial müdafiəsinin daha da gücləndirilməsi və güzəştin şamil edildiyi əhali istehlakçılarının əhatə 
dairəsinin daha da genişləndirilməsi məqsədilə Tarif (qiymət) Şurasının iclasında əhali üçün tarifi 
dəyişməyən təbii qaz üçün təsdiqlənmiş illik istehlak həcmi 1500 kubmetrdən 1700 kubmetrə, aylıq 
elektrik enerjisinin istehlakının həcmi isə 250 kilovat-saatdan 300 kilovat-saata qaldırılıb.

AZƏRTAC xəbər verir ki, bu barədə iqtisadiy-
yat naziri Şahin Mustafayev jurnalistlərə açıqlama-
sında deyib.

Qeyd edilib ki, bununla da son tarif 
tənzimlənməsindən sonra ödənişlərində artım 
olmayan əhali abonentlərinin sayı təbii qaz üzrə 
62 faizdən 75 faizədək, elektrik enerjisi üzrə isə 72 
faizdən 80 faizədək yüksəlmiş olur.

Məlum olduğu kimi, Azərbaycan Respublikası 

Tarif (qiymət) Şurasının 2016-cı il noyabrın 28-də 
keçirilmiş iclasında təbii qaz və elektrik enerjisi 
tariflərinə baxılıb və ölkədə aparılan sosialyönümlü 
siyasət nəzərə alınmaqla və əhalinin aztəminatlı 
təbəqəsinin sosial müdafiəsi məqsədilə diferensial 
tariflərin tətbiqi barədə qərar verilib.

Qərarların tam mətni Tarif (qiymət) Şurası-
nın rəsmi internet səhifəsində (www.tariff.gov.az) 
yerləşdirilib.

 � Dekabrın 22-də Azərbaycan Respublikasının Baş naziri Artur 
Rasizadə ölkəmizdə səfərdə olan Türkiyə Böyük Millət Məclisinin sədri 
İsmayıl Qəhrəmanın rəhbərlik etdiyi nümayəndə heyəti ilə görüşüb.

Nazirlər Kabinetinin mətbuat 
xidmətindən AZƏRTAC-a bildiriblər ki, 
Azərbaycanla Türkiyə arasında tarixi 
dostluq əlaqələrinin müasir dövrdə daha 
da inkişaf etdiyini bildirən Baş nazir 
Artur Rasizadə son vaxtlar qardaş ölkədə 
törədilən amansız terror hadisələrindən 
bütün Azərbaycan xalqının dərin üzüntü 
keçirdiyini xatırladıb. Ölkələrimiz arasında 
faydalı əməkdaşlıq bağlarının bundan sonra 
da möhkəmləndirilməsi üçün Azərbaycan 
tərəfinin bütün zəruri addımları atacağını 
deyən Baş nazir siyasi, iqtisadi, humanitar, 
hərbi sahələrdə münasibətlərimizin yüksək 
səviyyədə olduğundan məmnunluq ifadə 
edib. İki qardaş ölkənin böyük iqtisadi 

potensiala malik olduğunu vurğulayan 
Artur Rasizadə qlobal enerji və nəqliyyat 
layihələrinin uğurla icra etdirilməsinin, 
eləcə də qeyri-neft sektorunda səmərəli 
işbirliyinin xalqlarımızın mənafeyinə uyğun 
şəkildə aparıldığını qeyd edib.

Bakıda Türkdilli Ölkələrin Parla-
ment Assambleyası (TürkPA) Beynəlxalq 
Katibliyinin mənzil-qərargahının açılışını 
tarixi əhəmiyyətli mühüm hadisə kimi 
dəyərləndirən Türkiyə Böyük Millət 
Məclisinin sədri İsmayıl Qəhrəman deyib ki, 
ölkələrimiz qarşılıqlı əlaqələri bütün sahələrdə 
davam etdirməkdə qərarlıdır və dost, qardaş 
Azərbaycanla Türkiyə bundan sonra da daim 
bir-birinə hərtərəfli dəstək verəcək.

Söhbət zamanı Ermənistan-
Azərbaycan, Dağlıq Qarabağ 
münaqişəsinə toxunularkən, İsmayıl 
Qəhrəman Türkiyənin Azərbaycanın 
mənafeyinə zidd heç bir addım atma-

yacağını və Dağlıq Qarabağ 
məsələsinin beynəlxalq hüquq nor-
maları çərçivəsində, Azərbaycanın 
ərazi bütövlüyü və sərhədlərinin 
toxunulmazlığı prinsipləri 
əsasında ədalətli həllini sonadək 

dəstəkləyəcəyini bir daha bəyan edib.
Görüşdə, həmçinin qlobal proseslər 

fonunda ikitərəfli münasibətlərə dair geniş 
fikir mübadiləsi aparılıb.

Qardaş ölkələr olan Azərbaycan və Türkiyə 
daim bir-birinə hərtərəfli dəstək verəcək

Azərbaycan Respublikasının Nazirlər Kabinetinin Qərarı

“Kənd təsərrüfatı məhsullarının 
istehsalçılarına əkin sahəsinin 
becərilməsində istifadə etdiyi yanacaq və 
motor yağlarına, habelə buğda, çəltik, 
pambıq və tütün əkininə görə dövlət 
büdcəsinin vəsaiti hesabına yardımların 
verilməsi Qaydaları”nın və “Aqroli-
zinq” Açıq Səhmdar Cəmiyyəti və digər 
hüquqi və fiziki şəxslər tərəfindən kənd 
təsərrüfatı məhsullarının istehsalçı-
larına mineral gübrələrin, biohumu-
sun və pestisidlərin güzəştlə satılması 
Qaydaları”nın təsdiq edilməsi barədə” 
Azərbaycan Respublikası Nazirlər Ka-
binetinin 2007-ci il 15 fevral tarixli 32 
nömrəli qərarında dəyişikliklər edilməsi 
haqqında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikası Kənd Təsərrüfatı Nazirliyinin 
təklifinə əsasən Azərbaycan Respublikası-
nın Nazirlər Kabineti QƏRARA ALIR:

“Kənd təsərrüfatı məhsullarının isteh-
salçılarına əkin sahəsinin becərilməsində 
istifadə etdiyi yanacaq və motor yağlarına, 
habelə buğda, çəltik, pambıq və tütün 
əkininə görə dövlət büdcəsinin vəsaiti he-
sabına yardımların verilməsi Qaydaları”nın 
və “Aqrolizinq” Açıq Səhmdar Cəmiyyəti 
və digər hüquqi və fiziki şəxslər tərəfindən 
kənd təsərrüfatı məhsullarının istehsal-
çı-larına mineral gübrələrin, biohumu-
sun və pestisidlərin güzəştlə satılması 
Qaydaları”nın təsdiq edilməsi barədə” 
Azərbaycan Respublikası Nazirlər Kabine-
tinin 2007-ci il 15 fevral tarixli 32 nömrəli 
qərarında (Azərbaycan Respublikasının 
Qanunvericilik Toplusu, 2007, № 2, 
maddə 192, № 11, maddə 1184; 2008, № 

6, maddə 587; 2010, № 12, maddə 1124; 
2012, № 8, maddə 811; 2013, № 7, maddə 
882, № 12, maddə 1633; 2014, № 2, 
maddə 201, № 6, maddə 736, № 8, maddə 
1004; 2015, № 1, maddə 60, № 5, maddə 
675, № 6, maddə 795, № 8, maddə 968, 
№ 10, maddə 1237, № 12, maddə 1577; 
2016, № 5, maddə 955, № 6, maddə 1190) 
aşağıdakı dəyişikliklər edilsin:

1. Adında, 3-cü, 6-cı və 6-1-ci 
hissələrində “buğda, çəltik, pambıq və 
tütün” sözləri “buğda və çəltik” sözləri ilə 
əvəz edilsin.

2. 1-ci və 6-1-ci hissələrə “bitkilərin” 
sözündən sonra “(pambıq və tütün istisna 
olmaqla)” sözləri əlavə edilsin.

3. 7-ci hissədə “buğda, çəltik, pambıq 
və tütün əkini üçün” sözləri “buğda və 
çəltik əkininə” sözləri ilə əvəz edilsin və 
həmin hissəyə “istehsalçılar” sözündən 
sonra “(pambıq və tütün istehsalçıları da 
daxil olmaqla)” sözləri əlavə edilsin.

4. Həmin qərarla təsdiq edilmiş 
1 nömrəli əlavə - “Kənd təsərrüfatı 
məhsullarının istehsalçılarına əkin 
sahəsinin becərilmə-sində istifadə etdiyi 
yanacaq və motor yağlarına, habelə buğda, 
çəltik, pambıq və tütün əkininə görə dövlət 
büdcəsinin vəsaiti hesabına yardımların 
verilməsi Qaydaları” üzrə: 

4.1. adında, 1.1-ci və 1.2-ci 
bəndlərində, 2.2.5-ci yarım-bəndində, 
3-cü hissəsinin adında, 3.1-ci və 3.6-cı 
bəndlərində “buğda, çəltik, pambıq və 
tütün” sözləri “buğda və çəltik” sözləri ilə 
əvəz edilsin;

4.2. 1.1-ci, 1.3-cü bəndlərə və 1.2-ci 
bəndin ikinci cümləsinə “bitkilərin” 
sözündən sonra “(pambıq və tütün istisna 
olmaqla)” sözləri əlavə edilsin;

4.3. 3.1-ci bənddə “mayın 25-dək” 
sözləri “iyunun 1-dək” sözləri ilə əvəz 
edilsin;

4.4. 3.3-cü bənddə “iyunun 5-dək” 
sözləri “iyunun 10-dək” sözləri ilə əvəz 
edilsin;

4.5. 3.5-ci bənddə “iyunun 25-dək” 
sözləri “iyunun 30-dək” sözləri ilə əvəz 
edilsin;

4.6. 3.7-ci bənddə “iyulun 20-dən” 
sözləri “avqustun 1-dən” sözləri ilə əvəz 
edilsin;

4.7. 5.4.1-ci yarımbənddə “iyunun 
5-dək” sözləri “iyunun 10-dək” sözləri 
ilə, “noyabrın 15-dən” sözləri “noyabrın 
30-dan” sözləri ilə və “noyabrın 15-dək” 
sözləri “noyabrın 30-dək” sözləri ilə əvəz 
edilsin;

4.8. 5.4.2-ci yarımbənddə “iyunun 
25-dək” sözləri “iyunun 30-dək” sözləri ilə 
əvəz edilsin;

4.9. 5.5.1-ci yarımbəndin birinci 
cümləsində “kartını itirmiş, zədələmiş 
(korlamış) və ya PİN kodunu yaddan 
çıxarmış kart sahiblərinə itirdikləri” sözləri 
“itirilmiş və ya zədələnmiş (korlanmış)” 
sözləri ilə əvəz edilsin;

4.10. 5.5.3-cü yarımbənddə “iyunun 
5-dək” sözləri “iyunun 10-dək” sözləri ilə 
əvəz edilsin;

4.11. 5.5.4-cü yarımbənddə “iyunun 
10-dək” sözləri “iyunun 20-dək” sözləri ilə 
əvəz edilsin;

4.12. 5.5-ci bənddə, 5.5.2-ci, 5.5.3-cü 
yarımbəndlərdə və 5.5.4-cü yarımbəndin 
birinci cümləsində “, zədələmiş (korla-
mış) və ya PİN kodunu yaddan çıxarmış” 
sözləri “və ya zədələmiş (korlamış)” 
sözləri ilə əvəz edilsin;

4.13. 5.5.4-cü yarımbəndin ikinci 

cümləsində “, zədələnmiş (korlanmış) və 
ya PİN kodu yaddan çıxarılmış” sözləri 
“və ya zədələnmiş (korlanmış)” sözləri ilə 
əvəz edilsin;

4.14. Qaydalara 1-15 nömrəli 
əlavələrin yuxarı sağ küncündə, 1 nömrəli 
əlavədə verilmiş “Ərizə” formasında və 2 
nömrəli əlavədə verilmiş “Əkin sahələrinə 
baxış haqqında akt” formasında “buğda, 
çəltik, pambıq və tütün” sözləri “buğda və 
çəltik” sözləri ilə əvəz edilsin;

4.15. Qaydalara 1 nömrəli əlavədə ve-
rilmiş “Ərizə” və “Ərizəyə əlavə” formala-
rında və 3-9 nömrəli əlavələrdə cədvəllərin 
adında “25 may” sözləri “01 iyun” sözləri 
ilə əvəz edilsin;

4.16. Qaydalara 1 nömrəli əlavədə 
verilmiş “Ərizəyə əlavə” formasında 
“becərilən bitkilər” sütunundan “pambıq” 
və “tütün” sözləri çıxarılsın; 

4.17. Qaydalara 4 və 7 nömrəli 
əlavələrdən “pambıq” və “tütün” sütunları 
çıxarılsın.

5. Həmin qərarla təsdiq edilmiş 
2 nömrəli əlavə - “Aqrolizinq” Açıq 
Səhmdar Cəmiyyəti və digər hüquqi və 
fiziki şəxslər tərəfindən kənd təsərrüfatı 
məhsullarının istehsalçılarına mineral 
gübrələrin, biohumusun və pestisidlərin 
güzəştlə satılması Qaydaları”nın 1.5-ci 
bəndində “buğda, çəltik, pambıq və tütün” 
sözləri “buğda və çəltik” sözləri ilə əvəz 
edilsin.

6. Həmin qərarla təsdiq edilmiş 4 
nömrəli əlavənin adında “buğda, çəltik, 
pambıq və tütün” sözləri “buğda və çəltik” 
sözləri ilə əvəz edilsin.

